
Əлемдік экономикалық дамуындағы маңызды заңдылықтардың бірі 

болып, экономикалық өсудің өзара байланысы жəне ұлттық экономикадағы 
қызметтердің рөлін арттыру болып табылады. Дүниежүзілік мамандардың пікірі 
бойынша қызмет көрсету салысында туризмнің алатын орны ерекше екенін 
айтады. Туризмді дамытып қана қоймай тартымды өнім жасай отырып оны 
нарықта үйлесімді жылжыту арқылы, өңірдің əлеуетін жоғарлату стратегиясына 
бағыттауға болады.  

Бүгінгі таңда Қазақстан өңірлерінің бəсекеге қаблеттілігін арттыру 
мақсатында өңірдің тартымды бейнесін қалыптастыру арқылы, яғни өңірлік 
бренд құру үрдісін басты мақсатқа алып отыр. Мультипликативті əсерге ие 
туризм саласы  бүгінде ұлттық байлықты өсіру жəне халықтың өмір сүру 
деңгейін жақсарту факторы ретінде, қазіргі əлемдік экономиканың жоғары 
тиімді секторларының бірі ретінде анықталып отыр. 

Жалпы бренд  ұғымы ағылшын тілінен енген термин (brand – «клеймо») 
тұтынушылардың санасында тұрақты орныққан қызметке немесе өнімге деген  
ассоциациялардың жəне бағалаудағы пайымдаулардың  кешені деуімізге болады 
[1]. Мамандандырлған əдебиеттерде «бренд» ұғымына көптеген анықтамалар 
беріледі, себебі бұл ұғымды əр маман өз саласына сай етіп қарастырды, бірақ 
сайып келгенде  барлық анықтамалардың ортақ сипаты тұтынушылардың  тауар 
немесе қызмет туралы ақпарат беретін белгі ретінде қарастыруға болатынын 
айтып өткен жөн. 



 49 

«Бренд» ұғымы жаңадан кірген ұғым деп шатаспауымыз керек, себебі 
адамзат тарихы дамыған уақыттан басатап-ақ бейсана деңгейінде қазіргі əлемдік 
«өңірлік брендинг» жəне «бренд» деп аталатын құралдар арқылы əр түрлі 
жылжыту стратегияларын жасауға жəне ресурстарды тартуға барлық жағдай 
жасалды. Бұған себеп əр өңір өзінің тауарын сауда-саттықта жылжыту үшін оған 
арнайы белгі немесе таңбалуды қолданды. Ал, туристік брендке келетін болсақ 
белгілі бір аумақта өңірде  табиғи туристік əлеуетке ие мəдени- тарихи мұра 
обьектілерін нысан ретінде пайдаланып келуші туристтер ағынын тартатын 
маршрут деп қарастыруымызға болады [2].  

Өңірлік брендтер - өңір қонақтарына келген уақыттан бастап-ақ жалпы 
туристік қызмет жəне əлеует  туралы ақпарат алуына мүмкіндік береді. Туристік 
өңірдің бренді- аймақтың атауын, логотипін, ұранын, осы өңірде  қызмет ететін  
кəсіптердің стилін, сондай-ақ өңірдің бəсекелес өңірлерден айырмашылығын 
анықтайтын тұтас бейнелер мен белгілердің жиынтығы.  

Қазіргі таңда туризмдегі брендинг саласындағы келесі тенденциялар 
ерекшеленіп отыр. Маркетинг пен брендинг мемлекеттік жəне аумақтық басқару 
органдарының əлеуметтік-экономикалық, саяси жəне халықаралық саясатының 
маңызды құрамдас бөлігі болып табылады, əсіресе жаһандық туризм нарығында 
белсенді жұмыс істейтін елдер үшін. Бұл көрініс барлық жерде қалалық 
маркетинг агенттіктер жəне туризм кеңселерін құрып ғана қоймай, сонымен 
қатар жаңа лауазымдық позициялар, яғни  бренд менеджерлердің жұмыс 
жасауына алып келді, бұл мамандықта алғаш болып игерген АҚШ.  

Осыдан кейін өңірдің брендинг бюджеттерінің айтарлықтай өсуі 
байқалады, əсіресе өңірлер нарығында тікелей бəсекелестері бар елдер үшін 
тиімді болды. Өңір брендтерінің жəне оларға өндірілген тауарлардың өзара 
əсерінің өсуі, басқалардың экономикалық орнықтылығының өсуімен ұзақ 
мерзімді нарықтық бəсекеге қабілеттілігі түрінде жүйелі синергетикалық əсер 
жасай алатыны байқалады, сондай-ақ өңір бренді дизайнының оның 
тартымдылығына əсерінің өсуі өңірлік брендинг құбылысын дамытудың 
маңызды трендтері болып отыр. Сонымен қатар, туризмдегі бренд-бұл белгілі 
бір географиялық орын, оның материалдық жəне материалдық емес 
сипаттамалары, жергілікті мəдениет туралы құндылықтар, эмоциялар мен 
тұтынушылар бірлестіктерінің жиынтығы, олар белгілі бір жердің 
тартымдылығы, жергілікті тауарлар мен қызметтердің сапасы мен құны туралы 
түсінік қалыптастырады жəне оны басқа аймақтардан ерекшелендіреді. 
Туризмде брендті дамыту жəне іске асыру өңірлік тұтынушылар тұрғындар, 
инвесторлар, туристердің санының өсуіне жəне оның танымалдылығы мен 
тартымдылығын арттыруға, имиджін жақсартуға əсер етеді, бұл өңірдің  
əлеуметтік-экономикалық дамуына  оң серпін берері анық.  

Өңірлік брендті құруда əсер ететін маңызды факторлардың бірі болып «ел 
имиджі» тұрады, яғни бұл белгілі бір имиджді құруға əсер ететін бейресми, бірақ 
өте маңызды ақпарат ретінде елдің барлық белгілерін, тұтынушылардың өзіндік 
тəжірибесі мен қауесеттерін салыстырудан туындайтын эмоционалды жəне 
ұтымды идеялардың жиынтығы болып саналады [3]. Туризмде маркетингтік 
тəсілді қолдана отырып, А.Ф. Горохов «туристік өңір» ұғымын қарастырады, бұл 

тұжырымдаманы «белгілі бір өңірдің туристік ресурстары мен инфрақұрылымы 
негізінде жасалған, уақыт пен кеңістікте шоғырланған жəне тұтынушылардың 
белгілі бір санаттарына арналған туристік өнімдердің қарқынды өндірілетін жəне 
тұтынылатын жиынтығы ретінде» анықтады [4]. Автор туристік өңір брендінің 
тұжырымдамасы негізгі құндылықтарды, аумақтық ресурстарды, 
символизациялауға негізделген семантикалық, графикалық, дыбыстық, 
анимациялық өрнектерде бейнеленген басым шығармашылық деген пікірде 
болды. 

Туристік өңірлік брендін құру-бұл күрделі маркетингтік тəсілге негізделуі 
керек жəне көп деңгейлі шығармашылық процессті талап етеді. Туристік өңір 
брендінің тұжырымдамасын жасау кезінде бірқатар негізгі қағидаттарды 
ескерген жөн: 

- коммуникацияның қарапайымдылығы, жеңілдігі жəне анықтығы; 
- халықаралық қолдану мүмкіндігі; 
- туризмдегі негізгі мотивациялармен үйлесімділікте болуы; 
- тұтынушының брендті қабылдаудағы кешенділіктің болуы. 
Кез келген туристік өңірдің бейнесі өзгермейді тек оған саяси жəне 

экономикалық факторлардың əсер етуі мүмкін. Соғыс, табиғи апаттар, 
техногендік апаттар өңірдің тұрақты дамуын жəне онық өңірлік брендін құруда 
едəуір  жағымсыз əсер етіп оны əлсіретеді, сонымен қатар олар 
тұтынушылардың санасында тұрақты теріс стереотиптерді бекітеді [5]. Өңірлік 
туристік брендті қалыптастыруда бірнеше факторлар əсер етуі мүмкін, оны 
(сурет 1) көруімізге болады. 

 
 
 
 
 
 
 
 
  
 
 
 
 
Сурет 1. Өңірлік туристік брендті қалыптастырудағы тежейтін факторлар. 

Ескерту - автор [6] дереккөз негізінде жасаған  
 

Жоғарыда айтылғандарға сүйене отырып, өңірдің туристік 
тартымдылығын пайдалана отырып бəсекеге қабілеттілігін дамытып тұрақты 
дамудағы қолдануға болатын нұсқаларды қарастырған жөн. 

1. Егер туристік өңірдің айқын тартымдылығы бола отырып жəне осы 
тартымдылыққа сəйкес келетін белгілі бір туристік ағын болса, онда өңірдің қол 
жеткізуге болатын бəсекеге қабілеттілік деңгейін тұрақты дамытып өңірдің 

Өңірлік туристік брендті қалыптастыруда тежейтін факторлар 

Ақпараттың жеткіліксіздігі 

Өңірдегі туризм инфрақұрылымының даму 
деңгейі 

Өңір туралы жарнама деңгейінйң əлсіздігі 

Өңірлік қызмет көрсететін субьектілердің 
сапасының төмендігі 

өмірлік циклын ұлғайтуға мүмкіндік туады, яғни бұл инвестициялардың өтелу 
мерзімі əлдеқайда аз болады деген сөз.  

2. Егер туристік өңір енді қалыптаса бастаса немесе туристік тартымдылық 
жасанды түрде жасалса, онда шығындар едəуір көп болады, сонымен қатар, 
туристік ағындарды тартуға шығындар едəуір көп кетеді, өйткені бұл өңір 
туралы белгілі бір білім деңгейін қалыптастыру жəне туристік қызығушылық пен 
туристердің оған келуге деген ынтасын ынталандыру қажет болады [7]. 

Өңірдің туристік тартымдылығы мен бəсекеге қабілеттілігін жəне туристік 
өңірдің оң имиджін пайдалана отырып əлеуетті туристер үшін өңірдің брендін 
қалыптастырып тұрақты дамуы міндетті болып табылады деп айтуға болады. 
Саяхат жасамас бұрын туристің санасында қалыптасатын өңірдің бейнесі немесе 
бренді туристтің таңдауына əсер ететін негізгі факторлардың бірі болып 
табылады. Өңірлік брендингтеу оның стилін, атмосферасын жəне көңіл-күйін 
көрсететін эмоционалды тартымды символдың (логотиптің) болуымен көрінетін 
маркетингтің визуалды компонентін белсенді енгізуді талап етеді. Бренд 
символының тұтынушылардың мінез-құлқына əсерінің артуы өңірлік символдық 
бренд капиталының қалыптасуын анықтайды, бұл оның тартымдылығы мен 
басқа туристік бағыттар арасында танылуының өсуін көрсетеді.  

Өңірлік туристік брендті зерттеуге негіз болған Ф.Котлердің «Маркетинг. 
Қонақжайлылық жəне туризм» атты жұмысы негіз болды. Бұл ғылыми жұмыс 
туристік өңір брендін қалыптастыру жəне жылжыту үшін негізгі қағидаттарды 
ұсынды: 

- табиғи-климаттық жəне географиялық жағдайлардың бірегейлігі; 
-тек осы өңірге тəн дəстүрлі технология бойынша бірегей өнім өндіру; 
-мəдени-тарихи обьектілерге толы көрікті жерлер; 
-өмірі жəне тарихы осы өңірмен байланысты атақты тұлғалар. 
Өңірлік брендті қалыптастыру экономикалық тұрғыдан тиімді екенін көріп 

отырмыз, яғни өңірге тəн туристік тартымдылықты пайдаланып географиялық 
шоғырлануына байланысты бəсекелестік қаблетке ие салаларды біріктіріп 
тұрақты дамуға мүмкіндік жасау. Өңірлік брендті дамыта отырып, өңірдің 
инновациялық серпіліске деген ынтасын арттырып, туристтер ағынын көбейту 
мақсатында қызмет көрсету саласында жəне қосалқы салаларда жұмыс жасайтын 
фирмалардың бəсекеге қаблеттілігін жоғарлатып жаңа қызмет түрін жəне 
бəсекелестерден ерекшеленетін бренд құруға итермелейді. 

Жалпы айтқанда туристік өңірлік бренд құру жəне оны тұрақты дамыту,  
тұтынушылардың тұрақты сұранысына ие болған, танымал болған өңір мен 
қоғамдастықтың ерекше тұтынушылық сипаттамаларын көрсететін тұрақты 
құндылықтардың жиынтығы деуге болады. Өңірлік туристік брендті 
қалыптастыру арқылы өңірдің əртүрлі салаларында еңбек ететін 
кəсіпорындардың кешенді, жүйелі түрде дамуына мүмкіндік береді. Бұдан басқа 
өңірлік брендті қалыптастыру өңірдің болашақтағы  тұрақтты дамуына əсер 
ететін тетік бола алады. 

Осылайша, бүгінгі күні туристік өңірлік брендті қалыптастыру туризм 
саласын тұрақты дамытуды қамтамасыз ететін бағыттардың бірі бола отырып, 



 52 

туристік елдің бəсекеге қаблеттілігін арттыруға негіз бола алатын 
мүмкіндіктердің негізгі құралы бола алады. 

Əлемдік тəжірибе белгілі бір салада жұмыс істейтін жəне қызметтің 

ортақтығымен сипатталатын, бір-бірін өзара толықтыратын географиялық 
жағынан көршілес өзара байланысты компаниялар мен олармен байланысты 
ұйымдар тобы [1] болып табылатын экономикалық кластерлер салааралық 
интеграцияның тиімді нысаны болып табылатынын көрсетті. 

Кластер деген ұғымға экономикалық əдебиеттерде мамандар келесідей 
анықтама береді «кластер (ағылш. cluster) - жекелеген компаниялар мен тұтастай 
кластердің бəсекелестік артықшылықтарын күшейтетін өзара байланысты 
компаниялардың белгілі бір аумаққа шоғырланған тобы». 


